REPUBLIKA E SHQIPERISE

KUVENDI
MIRATOHET
KRYETARE
Lindita NIKOLLA
REZOLUTE

PER VLERESIMIN E VEPRIMTARISE SE KESHILLIT TE LARTE
TE PROKURORISE PER VITIN 2023

Kuvendi i Shqipérisé,

Duke mbajtur parasysh rolin e Késhillit té Larté t& Prokurorisé né garantimin e pavarésiseé,
llogaridhénies, disiplinés, statusit dhe karrierés sé prokuroréve té Republikés sé Shqipérisé;

Duke nénvizuar rolin e Késhillit té Larté t€ Prokurorisé né emérimin, vlerésimin, ngritjen
né detyré, transferimin dhe vendosjen e masave disiplinore, si dhe pezullimin e prokuroréve
té té gjitha niveleve;

Duke mbajtur né konsideraté rolin e Késhillit t¢ Larté té€ Prokurorisé né miratimin e
standardeve té etikés sé prokuroréve dhe té rregullave té sjelljes sé prokuroréve, si dhe pér
mbiké&qgyrjen e respektimit té tyre;

Duke nénvizuar réndésiné e bashképunimit té Késhillit té Larté té Prokurorisé me Shkollén
e Magjistraturés pér trajnimin vazhdues té prokuroréve dhe emérimin e prokuroréve pas
diplomimit né Shkollén e Magjistraturés;

Duke mbajtur parasysh réndésiné e rolit té Késhillit té Larté t& Prokurorisé pér vlerésimin
etik dhe profesional té prokurorit;

Pér veprimtariné e Késhillit té Larté té Prokurorisé pér vitin 2023 konstaton se:

Késhilli i Larté i Prokurorisé éshté angazhuar né kuadér té procedurés sé ngritjes né detyré
té drejtuesve té zyrave té prokurorive té juridiksionit té pérgjithshém dhe té pérzgjedhjes sé
prokuroréve né Prokuroriné e Posagme.

Ka trajtuar brenda afateve ligjore ¢éshtjet e paragitura pér trajtim nga Inspektori i Larté i
Drejtésisé.

Késhilli i Larté i Prokurorisé ka miratuar Rregulloren pér Vlerésimin Etik dhe Profesional
té Prokuroréve, programin qé pércakton listén e prokuroréve pér té cilét do té kryhet vlerésimi,
planin tremujor té vlerésimit dhe ka caktuar me short relatorét dhe késhilltarét ligjoré pérgjegjés
pér procedurén e vlerésimit té prokuroréve dhe pritet fillimi i procesit té vlerésimit.



Kuvendi i Republikés sé Shqipérisé kérkon gé Keéshilli i Larté i Prokurorisé pér vitin
2024, né pérmbushje té detyrave té ngarkuara me ligj, té angazhohet veganérisht edhe né
kéto drejtime:

1. Té pérfundojé vlerésimin vjetor profesional té prokuroréve, duke hartuar raportet
analitike t& vlerésimit dhe té raportojé pér mbarévajtjen e procesit t& hartimit té raporteve
analitike té vlerésimit etik dhe profesional brenda muajit dhjetor 2024.

2. Té angazhohet maksimalisht né plotésimin e vakancave té pérkohshme dhe té
pérhershme té prokuroréve né prokurorité e juridiksionit té pérgjithshém dhe até té posagme.

3. T¢ unifikojé raportimet dhe hedhjen e té dhénave (duke marré shkas nga véshtirésité e
hasura pér plotésimin e formateve té reja mbi té dhénat statistikore pér vlerésimin profesional
dhe etik té prokuroréve), duke koordinuar pérpjekjet pér unifikimin e raportimeve dhe hedhjen
e té dhénave né té gjitha sistemet e administrimit, pérfshiré regjistrat elektroniké dhe manualé.

4. Té hartohen indikatorét e performancés s¢ prokuroréve té juridiksionit té pérgjithshém
bazuar né té dhénat e aneksit nr. 2 té Rregullores, si dhe té pércaktohen indikatorét e
performancés sé prokuroréve té Prokurorisé sé Posagme, bazuar né aktet né fugi.

5. Té bashkérendojé punén me Késhillin e Larté Gjygésor, duke intensifikuar takimet pér
té adresuar problematikat e pérbashkéta dhe pér té siguruar njé gasje té pérbashkét né sfidat gé
lidhen me sistemin e drejtésisé; me fokus né plotésimin e vakancave né gjykata, prokurori dhe
ILD, si dhe né zhvillimin e sistemeve teknologjike.

6. T¢é hartohet njé metodologji dhe té ndérmerren hapa konkreté pér té zvogéluar stokun e
prapambetur né té gjitha nivelet.

7. Té hartohet njé raport mbi problematikat e evidentuara gjaté kohés sé funksionimit té
Késhillit e té paragitet né Kuvend deri né dhjetor 2024.

8. Té rritet bashképunimi me Inspektorin e Larté té Drejtésisé sa i pérket identifikimit té
inspektimeve tematike, komandimit té inspektoréve magjistraté, si dhe té krijohen mekanizma
pér t&€ pérmirésuar komunikimin dhe koordinimin pér té adresuar ¢éshtjet disiplinore dhe etike
né sistemin e prokurorisg.

9. Té vijojé bashképunimi me Shkollén e Magjistraturés pér emérimin dhe caktimin né
detyré t€ prokuroréve té rinj, verifikimin e pasurisé dhe figurés sé kandidatéve gé aplikojné pér
t’u pranuar né Programin e Formimit Fillestar dhe miratimin e kalendaréve té trajnimeve
vazhdues té prokuroréve.

10.Té merren masa pér digjitalizimin e arkivave té sistemit té¢ Késhillit té Larté té
Prokurorisé, si dhe té bashképunojé me Prokurorin e Pérgjithshém pér ruajtjen, sistemimin dhe
digjitalizimin e arkivave té sistemit té¢ prokurorisé né térési.

11. Té angazhohet né pérmbushjen me efektivitet té detyrimeve institucionale né kuadér té
raportimeve gjaté procesit té integrimit né Bashkimin Europian.

Miratuar né datén 25.7.2024



